
Exc.m1 P. D. VINCENTII KENNALLY

- Episcopi tit. Sassuritani, Vicarii Ap. Carolinensis et de Marshall
(Caroline Islands)

30 augusti 1959
Ewminentissime ac Reverendissime Domine,

Mihi pergratum fuit accipere litteras quibus vocatus sum ad res sug-
gerendas quae utiles forent ut in Concilio Oecumenico tractentur.

Ad hunc finem consilia inivi cum patribus missionis. Ex his, autem,
nulla materia orta est quae ut Commissioni Antepraeparatoriae propona-
tur digna videatur. ,

Neque mihi in mentem venit aliquod ad proponendum Commissioni
Antepraeparatoriae.

Ut mihi videtur, iuxta can. 223, uti Episcopus Titularis, non sum
ex iure in Concilium Oecumenicum vocatus. Tamen, uti Ordinarius
huius Vicariatus Apostolici, fortasse vocatus sum. Velim, si possit, me
certiorem de hac re fieri.

~ Cotidie preces offero ad Spiritum Sanctum ut gratiae effundantur
ut labor Commissionis Pontificiae Antepraeparatoriae ad gloriam Dei et
Ecclesiae robur profuturus sit.

Eminentiae Tuae Rev.mae
add.mus

#R VincenTius Kennarpy, S. 1.
Episcopus tit. Sassuritanus
Vicarius Ap. Carolinensis et de Marshall

Exc.m1 P. D. OCTAVII TERRIENNE

Episcopi tit. Menelaitensis, Vicarii Ap. Insularum Gilbertinarum

(Gilbert Islands)

27 septembris 1959
Eminentissime Dowmine,

Gratias ago Tibi, Eminentissime Domine, pro littera d. 18 iunii
1959, Prot. N. 1 C/59-1767 quae mihi potestatem dabat exprimendi
vota mea circa ea quae in futuro Concilio Oecumenico tractari possent.

1. In hac missione, in re matrimoniali, multae et magnae sunt
difficultates ortae ex can. 1098, § 1 (« extra mortis periculum $) cum
perdifficile sit cognoscete intentionem coniugum. Fere omnes difficultates
suppressae essent si coniuges tenerentur, ad validitatem, adire catechi-
stam qui praeest religiosae communitati durante absentia sacerdotis
insulae. Quam maxime simplificare legislationem matrimonii est votum
missionariorum omnium.

2. Pueri et puellae excellentes libros in lingua anglica scriptos pro
scholaribus studiis habent, sed locales Sotrores in missionibus non pos-
sunt uti libris paratis pro anglicis, americanis, australiensibus Sororibus.
Existimo perutile esse componete libros in lingua anglica, stylo simplici,
pro indigenis Sororibus quae indigent spirituali educatione et devotionis
incremento.

3. Non superfluum esset denuo studere quaestioni duplicis aucto-
ritatis (religiosae et ecclesiasticae) quae interdum magnarum difficulta-
tum causa est pro apostolico vicario.

4. Mihi videtur necessarium cum auctoritate scribere de momento
et vera notione obedientiae propter speciales conditiones temporum et
animorum,

5. Simili modo de religiosa perfectione completus tractatus cum
auctoritate scriptus valde utilis esset.

¥R OcTAvius TERRIENNE
Episcopus tit. Menelaitensis
Vicarius Ap. Insularum Gilbertinarum

Exc.mr P. D. GULIELMI A. BAUMGARTNER
Episcopi tit. loppitani, Vicarii Ap. Guamensis (Guam)

16 augusti 1959
Eminentia Reverendissima,

Invitationem ad annuntiatum futurum Concilium Oecumenicum
laetus iam recepi et, Deo volente, interesse spero. Hoc autem tempore
nullas habeo animadversiones, opiniones aut vota notae digna circa
res et argumenta quae in futuro Concilio Oecumenico tractari poterunt,
ut offeram Commissioni Antepraeparatoriae cui Sanctissimus Dominus
noster, Ioannes XXIII, Pontifex Maximus, commisit opera praeparatoria.

Orationibus clericorum, religiosorum religiosarumque necnon fide-
lium Vicariatus Guamensis opera Vestra iam commendavi; et exemplar
commendationis ipsae una cum his litteris transmitto.

Interim maxima cum reverentia, Eminentia Vestra, me subsigno

In Christo Iesu

28 GurLieLMUs A. BAUMGARTNER
Episcopus tit. Ioppitanus
Vicarius Ap. Guamensis




